
ITC LIMITED (C 10309), Mirachem Ltd. (C 8760), Coca
Cola Ltd. (C 1901), Caffe’ Operator Ltd. (C 28644),
Orion Operators Ltd. (C 34795), Heineken Ltd. (C
2473), Mark Paul Camilleri (1.D. 223985 M), Charles

Scerri (1.D. 106066 M), Aquatess Ltd. (C 334435), Food
Industries Ltd. (C 6217), American Donuts Ltd. (C

20428), GAM Ltd. (C 5020), Frans Piscopo (I.D. 692358

M), Joseph Scerri (1.D. 567365 M), Michael Zarb
(1.D.594251)

VS

LBM BREWERIES LIMITED

[I-Qorti:

Rat I-Att tac-Citazzjoni mressaq fl-14 ta’ Ottubru, 2005, |i
bih u ghar-ragunijiet hemm imfissra, I-atturi talbu li I-Qorti
tordna t-thassir ta’ Mandat ta’ Inibizzjoni numru 1527/05
moghti fl-10 ta’ Ottubru, 2005, tiddikjara li I-istess mandat
huwa null u bla effett ghaliex I-isem fl-okkju jindika soc¢jata’
mhux maghrufa u mhux lill-kumpannija attri¢i ITC Limited,
u wkoll li tiddikjara li I-kelma “Oktoberfest” huwa (sic)
wiehed ta’ dominju pubbliku u tista’ tintuza mis-socjetajiet
attri¢i organizzaturi ta’ I-attivita’ tal-21, 22 u 23 ta’ Ottubru,
2005 u fattivitajiet fil-gejjieni;

Rat id-degriet taghha tas-17 ta’ Ottubru, 2005, li bih u fuq
talba maghmula mill-kumpannija attri¢i fir-rikors taghha
tal-14 ta’ Ottubru, 2005, ordnat is-smigh bl-urgenza tal-
kawza, u geghdet il-kawza fuq il-lista ghas-smigh tad-19
ta’ Ottubru, 2005, bit-tagsir taz-zmien ghat-tressiq tan-
Nota tal-Ec¢ezzjonijiet;

Rat in-Nota tal-E¢¢ezzjonijiet imressqa mill-kumpannija
mharrka fit-18 ta’ Ottubru, 2005, li biha lagghet ghall-
azzjoni attrici billi qalet li hemm il-konnessjoni tal-kawza
ma’ ohra mibdija minnha kontra I-istess kumpannija attrici;
billi jonqos l-interess uridiku fl-atturi ghajr il-kumpannija
attrici ITC Limited; u, fil-mertu, li l-azzjoni attrici m’hijiex
misthoqqa fil-fatt u fid-dritt;

Rat id-degriet taghha tad-19 ta’ Ottubru, 2005, li bih
ordnat li, ghall-finijiet tad-degriet tas-smigh bl-urgenza,
tisma’ t-trattazzjoni tal-ewwel zewg talbiet attrici, u wkoll,
minhabba n-natura taghha, tat-tieni eccezzjoni tal-
kumpannija mharrka;

Semghet ix-xhieda mressqga mill-atturi;

Semghet it-trattazzjoni estensiva tal-avukati tal-partijiet;
Rat I-atti kollha tal-kawza u tal-mandat li ghalih tirreferi;
Rat id-degriet taghha tad-19 ta’ Ottubru, 2005,li bih halliet

il-kawza ghal-lum ghas-sentenza dwar l|-ewwel Zewg
talbiet attrici u tat-tieni e¢cezzjoni tal-kumpannija mharrka;

Ikkunsidrat:

lIli din hija azzjoni b’zewg ghanijiet: |-ewwel wiehed huwa
t-thassir ta’” Mandat kawtelatorju minhabba nullita’ fih u, t-
tieni ghan, huwa dak li jigi dikjarat li l-uzu ta’ kelma
partikolari ghal attivita’ kummerc¢jali huwa ta’ dominju
pubbliku u hadd ma jista’ jikkapparrah ghalih;

llli din is-sentenza geghda tinghata dwar it-talbiet i jolgtu
s-siwi tal-Mandat, u wkoll dwar jekk l-atturi (ghajr il-
kumpannija ITC Limited) ghandhomx interess guridiku li
jidhru f'din il-kawza;

llli fil-qosor hafna I-fatti li jsawru |-kaz juru li fis-6 ta’
Ottubru, 2005%, il-kumpannija mharrka talbet il-hrug ta’
Mandat ta’ Inibizzjoni fil-konfront ta’ kumpannija intimata
biex izzomm lil din milli torganizza, tippromwovi u/jew
ittella’ attivita’ bl-isem ta’ “Oktoberfest”. It-talba ntlagghet
provvizorjament dak inhar li tressaq ir-rikors. L-atti tal-
Mandat gew notifikati lill-kumpannija attrici ITC Limited
(lill-istess kumpannija rikorrenti u lit-Trade Fairs and
Exhibitions Complex) dak inhar ukoll. In-notifika tal-atti lill-
kumpannija attri¢i saru fl-uffic¢ju redistrat taghha, fidejn
Mario Camilleri®.  Jirrizulta wkoll li I-kumpannija attrici,
flimkien ma’ ohrajn tant I-isem ta’ “PRES — Production &
Event Services™, kienet sa minn gimghat gabel geghda
tniedi attivita’ bl-isem ta’ “Oktoberfest”, bil-hsieb li tinzamm
fi tmiem il-gimgha li gejja fit-Trade Fair Grounds tan-
Naxxar*:

llli fis-7 ta’ Ottubru, 2005, I-kumpannija intimata ressget
twegiba dettaljata ghar-rikors tal-kumpannija mharrka®.
Fost |-ohrajn, dibdet |-attenzjoni tal-Qorti li I-mandat kien
null ghax il-kumpannija redistrata bin-numru C 10309 ma
ggibx I-isem ta’ JTC Limited imma l-isem ta’ ITC Limited.
B’degriet moghti fl-10 ta’ Ottubru, 2005°, il-Qorti lagghet

! Pag. 43 tal-process

2 Ara r-riferta fpag. 46 tal-process

% Dok “JC17, fpagg. 47-9 tal-process
* Dok “G”, f'pag. 19 tal-process

® Pagg. 51-3 tal-process

® Dok “D”, f'pag. 16 tal-process

Pagna 3 minn 12
Qrati tal-Gustizzja



Kopja Informali ta' Sentenza

b’mod definittiv it-talba ghall-hrug tal-Mandat. Fl-14 ta’
Ottubru, 2005, infethet din il-kawza;

llli I-kunsiderazzjonijiet ta’ dritt i jirrigwardaw din is-
sentenza jintrabtu mal-aspetti procedurali tal-Mandat
impunjat u wkoll taé-Citazzjoni li ghandha quddiemha I-
Qorti. L-azzjoni attri¢i timmira, fost |-ohrajn, ghat-thassir
tal-Mandat ta’ Inibizzjoni u kif ukoll, f'talba separata, ghad-
dikjarazzjoni li l-istess Mandat ma jiswiex ghaliex milqut
minn nullita’. Min-naha l|-ohra, I-kumpannija mharrka tghid
li I-atturi (ghajr il-kumpannija ITC Limited) ma ghandhomx
interess fil-kawza ghaliex hadd minnhom ma kien jaghmel
parti mill-atti tal-Mandat;

llli l-ewwel zewg talbiet attrici jridu li |-Mandat ta’
Inibizzjoni jigi mhassar u wkoll dikjarat li ma jiswiex. II-
Qorti trid ticcara minnufih li talba ghat-thassir ta’ Mandat
kawtelatorju m’hijiex tabilfors talba ghad-dikjarazzjoni ta’
nullita’ tal-istess Mandat. X'aktarx, hada li ma tiswiex
minn twelidha ma jistax jintalab it-thassir taghha. Kemm
hu hekk, il-ligi taghna tipprovdi’ ghal ghamla ta’ azzjoni i
titlob it-thassir (ghal kollox jew fbi¢¢a minnu) ta’ Mandat
kawtelatorju (li jkun jiswa), ghal ragunijiet imsemmija fil-ligi
nfisha, li I-ebda wahda minnhom ma ssemmi n-nullita’ tal-
Mandat li  jkun. Minbarra dan, il-ligi tipprovdi
specifikatament i dik il-procedura tkun trid tinbeda
b’Rikors u mhux b’Att ta¢-Citazzjoni. Fuq dan il-punt, I-
gharef avukat tal-kumpannija  mharrka ressaq
sottomissjoni waqt it-trattazzjoni tal-gheluq f'din il-kawza;

llli din il-kawza tirrigwarda Mandat li huwa essenzjalment
wiehed kawtelatorju. Mandat ta’ Inibizzjoni huwa I-mandat
kawtelatorju per eccellenza. Huwa evidenti wkoll i |-
pro¢edura mehuda mill-atturi ma Kinitx bir-rikors imma bic-
Citazzjoni. Madankollu, I-Qorti tithem Ii I-ewwel talba attrici
fdin il-kawza m’hijiex mahsuba li ggib it-thassir (revoka)
tal-Mandat ta’ Inibizzjoni ghal xi wahda mis-sitt ragunijiet
imsemmija fl-artikolu 836(1) tal-Kodici, izda bhala effett
dirett tad-dikjarazzjoni mitluba fit-tieni talba attrici.
Kemm hu hekk, l-atturi ma indikaw I-ebda raguni minn

" Art. 836 tal-Kap 12

dawk elenkati fl-imsemmi artikolu. Minbarra dan, iz-zewg
talbiet attrici I-ohrajn ma jistghux jitressqu jekk mhux f'att
tac-Citazzjoni;

i wiehed jista’ jghid li kien messhom tressqu zewg
proceduri separati mill-kumpannija attrici. Minhabba i
m’huwiex ghaqli li, fejn tista’ titressaq proc¢edura wahda,
wiehed m’ghandux jirrikorri ghal spezzettar pro¢edurali li
jimmoltiplika I-kawzi, u fid-dawl ta’ dak li jipprovdi I-artikolu
164(2) tal-Kapitolu 12 tal-Ligijiet ta’ Malta, ma jidhirx li
wiehed jista’ jitkellem dwar in-nullita’ tal-azzjoni attrici
prezenti ghal dak li jirrigwarda l-ewwel talba®. Izda,
minhabba |i dik |-ewwel talba hija preordinata ghad-
determinazzjoni tat-tieni talba attrici, din trid tigi mistharrga
gabel l-ewwel talba, u dan ukoll ghaliex jekk tintlaga’ t-
tieni talba, l-effett awtomatiku taghha jkun li I-Mandat ma
kien jiswa gatt, u li, ghalhekk, ma jkunx hemm lok i
jintalab it-thassir ta’ dak li gatt ma sewa;

llli I-atturi jghidu li I-Mandat huwa null ghaliex “l-isem fl-
okkju tindika (sic) soc¢jeta’ mhux maghrufa J.T.C. u mhux
is-soc¢jeta’ attrici ITC Limited”. Ill-kliem ta’ din it-tieni talba
isegwi dak i jinghad fis-sitt premessa tal-Att tac-
Citazzjoni. ll-kwestjoni li din il-Qorti trid tistharreg hija jekk
l-indikazzjoni hazina ta’ wahda mill-partijiet fatt gudizzjarju
ggibx in-nullita’ tieghu;

llli jrid jinghad li I-kumpannija mharrka tikkontesta bil-
gawwa kollha li jezisti xi zball bhal dan fl-atti tal-Mandat.
Hija ttenni li I-Mandat inhared kontra I-kumpannija attrici
ITC Limited u kontra hadd aktar. Dan ikompli jissahhah
bil-fatt tat-tismija tan-numru tar-registrazzjoni uffi¢jali tal-
istess kumpannija. Fis-sewwa, il-bazi kollha tal-
pretensjoni attrici fdan ir-rigward tissejjes fuq il-mod kif
inhu miktub (evidentement bl-idejn) isem il-kumpannija
intimata  fl-atti tal-Mandat, u kif ukoll fil-verzjoni
dattiloskritta tad-degriet provvizorju tas-6 ta’ Ottubru,
2005,° u dak definittiv tal-10 ta’ Ottubru, 2005";

8 Ara, per ezempju, P.A. AJM 18.10.1999 fil-kawza fl-ismijiet General Workers’ Union vs Malta
International Airport p.l.c. et; u P.A. JRM 7.3.2001 fil-kawza fl-ismijiet Frances Napier vs
Emanuel Galea, fost ohrajn

® Pag. 50 tal-process

0 Pagg. 16 u 57 tal-process

lIli, ghalissa, il-Qorti sejra tqis I-aspett guridiku bhallikieku
tassew li I-Mandat ta’ Inibizzjoni nhareg kontra persuna
zbaljata;

lli, qabel xejn, wiehed irid iqis I-implikazzjonijiet marbuta
ma’ talba ghal dikjarazzjoni ta’ nullita’ ta’ att gudizzjarju.
Dan gieghed jinghad ghaliex l-azzjoni tal-lum m’hijiex
mibnija fug e¢cezzjoni, imma fuq talba specifika bil-mod
ta’ azzjoni. Hija I-fehma shiha tal-Qorti li |-kejl biex jitgies
jekk att qudizzjarju jiswiex jew le ghandu jkun I-istess u bl-
ebda mod angas rigoruz jew sahansitra differenti, kemm
jekk l-istharrig tal-Qorti jkun ir-rizultat ta’ azzjoni specifika
(ope actionis) kemm jekk tali stharri§g ikun ir-rizultat ta’
ecctezzjoni (ope exceptionis) imgangla fir-rigward dwar
dak |-att;

llli jkun xieraq li jinghad mill-ewwel li |-kazijiet li fihom I-
ectezzjoni tan-nullita’ ta’ atti gudizzjarji tista’ tinghata
huma dawk imsemmija fis-sub-artikolu (1) tal-artikolu 789
tal-Kapitolu 12 tal-Ligijiet ta’ Malta. Dawn l-erba’ (4)
kazijiet imsemmija f'dak I-artikolu huma tassattivi, fis-sens
li biex att gudizzjarju jitgies ma jiswiex, I-ilment irid bilfors
jaqa’ taht il-parametri ta’ xi wahda minnhom. Fil-kaz tal-
lum, l-atturi jghidu li |I-Mandat ta’ Inibizzjoni jikser id-
dispozizzjonijiet tal-artikolu 789(1)(a)(¢) u (d);

llli, minbarra dan, bis-sahha tal-bidliet li saru fil-ligi bl-Att
XXIV tal-1995, I-e¢¢ezzjoni ma tirnexxix langas (fejn mhix
imsejsa fuq il-hrug tal-att gudizzjarju minn qorti li mhix
kompetenti) jekk in-nuqgas jew ksur ikunu jistghu
jissewwew taht kull disposizzjoni ohra tal-ligi. Tifsira tajba
ta’ din id-disposizzjoni, flimkien ma’ I-isfond i fih il-
legislatur wera li ried igeghdha, hija moghtija f'sentenza
tal-Qorti tal-Appell fil-kawza fl-ismijiet Salvino Busuttil et
vs Agostino Baldacchino™;

lIli, dan il-kaz, il-ligi geghda taghmel riferenza ghall-bidliet
illi jistghu jsiru fatt gudizzjarju bis-sahha tal-artikolu 175
tal-Kapitolu 12, ukoll kif mibdul fI-1995. L-gharef difensur

11 28.1.1998 (Kollez. Vol: LXXXI1.ii.30)

tal-atturi ressaq l-argument li, ladarba |-Qorti li harget il-
Mandat ma ntalbitx (mill-kumpannija mharrka, li kienet ir-
rikorrenti fl-atti tal-Mandat) biex tordna I-bidla fl-isem tal-
kumpannija intimata fl-atti tar-Rikors ghal-hrug tal-Mandat,
allura 1-Qorti langas setghat tordna tali tiswija minn
jeddha. Dan l-argument huwa Zbaljat ghall-ahhar. FI-
ewwel lok, jirrizulta li t-Twegiba mressga mill-kumpannija
intimata fl-atti tal-Mandat ma kienet gatt notifikata lill-
kumpannija rikorrenti. Din, ghalhekk, ma setghet tkun taf
gatt x’kien il-kontenut tat-Twegiba, u ma setghet titlob gatt
li ssir xi korrezzjoni fir-rikors tal-Mandat. Minbarra dan,
madankollu, l-artikolu 175(3) tal-Kap 12 jghid
espressament li I-Qorti tista® minn rajha u bla ma ssirilha
talba minn xi wahda mill-partijiet, tordna t-tibdil jew tiswija
ta’ xi att gudizzjarju, jekk jidhrilha li jkun hemm htiega ta’
dan;

llli fis-soluzzjoni ta’ din il-kwestjoni, il-Qorti trid tiddeciedi
billi timxi ma’ dak li tghid il-ligi, billi thares il-jedd ta’ kull
parti li jkollha u tinghata smigh xieraq, inkluz il-jedd li tista’
tiddefendi sewwa I-kaz taghha, u twiezen il-mira li hija ma
tintilifx fil-formalizmu bla bzonn. Dan trid taghmlu billi
zzomm quddiem ghajnejha dawn il-princ€ipji bazici,
maghduda maghhom dak li att gudizzjarju ghandu, safejn
jista’ jkun, ma jigix imhassar jekk jista’ jigi salvat, u li [-qorti
ma tintuzax biex tippremja t-traskuragni fit-thejjija tal-atti i
jitressqu quddiemha u taghraf fejn zball ikun wiehed
genwin;

llli, fil-fehma tal-Qorti, wiehed irid izomm quddiem
ghajnejh li n-nullita’ tal-atti gudizzjarji hija sanzjoni
eccezzjonali imputabbli ghal difett ta’ forma aktar milli ta’
sustanza'?, liema difett ma jkunx jista’ jigi tollerat minghaijr
hsara ghal xi prinéipju ta’ gustizzja proéedurali*®. Issa, fil-
kaz tal-lum, id-difett lamentat mill-kumpannija attri¢i huwa
li I-isem tal-parti intimata ma kiex dak li ghaliha jirreferi I-
Mandat;

2 App. Kumm. 30.6.1994 fil-kawza fl-ismijiet Micallef vs Krogh Jacobsen (Kollez. Vol:
LXXVIIL.ii.172)

¥ Ara App. Civ. 21.5.1995 fil-kawza fl-ismijiet Ellul vs Gera de Petri et (Kollez. Vol:
LXX1X.ii.434) u s-sentenzi hemm imsemmija

llli wara li I-Qorti gieset sewwa il-kwestjoni fid-dawl tal-
konsiderazzjonijiet hawn fug maghmula, hija tasal ghall-
fehma li |-“izball” fl-isem tal-parti intimata fil-Mandat ma
jwassalx ghan-nullita’ tieghu. L-ebda artikolu tal-ligi ma
jipprovdi specifikatament dwar [-identita’ tal-persuna i
ghandha tkun notifikata b’att kawteltorju. Ghalhekk, jidher
li japplikaw f'dan ir-rigward id-dispozizzjonijiet pro¢edurali
ta’ indoli generali li jirreferu ghall-atti gudizzjarji**. Imma I-
fatt wahdu li I-att jitressaq kontra persuna minflok ohra ma
jgibx in-nullita’. ll-persuna li tkun tharrket tista’ dejjem
tghid li hija m’ghandhiex x'tagsam mal-pretensjoni tal-parti
li mexxiet kontra taghha u titlob li tinheles mill-osservanza.
[l-persuna li tahseb li kontra taghha jmissu nhareg dak I-
att ghandha I-ghazla li titlob Ii tithalla tidhol fil-pro¢edura u
tiehu sehem jew li tibga’ barra bla ma ggarrab xejn. F’kull
wahda minn dawn l-ipotezi, |-att jibga’ dak li hu, u ma jkun
milqut minn |-ebda nullita’;

llli fil-kaz prezenti, |I-Mandat intalab ukoll b’riferenza
specifika tan-numru tar-registrazzjoni ta’ kumpannija
kummercjali. Johrod mill-atti li dak in-numru huwa fil-fatt
in-numru tar-registrazzjoni tal-kumpannija attri¢i ITC
Limited. Dak in-numru kien ¢ar u identifikat sewwa fl-att
tal-Mandat. Tant kien c¢ar li I-kumpannija attri¢ci ITC
Limited thoss li I-hrug ta’ dak il-Mandat kontra kumpannija
intimata li hija tgis bhala “inezistenti” bin-numru tar-
registrazzjoni taghha jorbotha xorta wahda. Fil-fehma tal-
Qorti, id-dispozizzjonijiet tal-artikolu 174(2)(e) tal-Kodici
jservu sewwasew biex, kemm jista’ jkun, |-identita’ ta’ min
ghandu jigi notifikat b’att Judizzjarju tkun tista’ tigi
determinata ghall-benefi¢¢ju tal-parti nnifisha. Ma
jidhirx sewwa li jinghad li n-numru ta’ registrazzjoni ta’
kumpannija kummercjali indikat fatt gudizzjarju huwa
angas siewi mit-tismija tajba ta’ isem il-kumpannija, jekk
b’dak in-numru (uniku dagskemm uffi¢jali, maghruf ukoll
mill-awtoritajiet kompetenti skond il-ligi) I-identita’ ta’ dak
il-korp Quridiku tigi stabilita bla hjiel ta’ dubju. L-istess
jghodd ghall-karta tal-identita’ fil-kaz fejn il-parti notifikata
jew imsemmija fl-att gudizzjarju tkun presuna fizika;

 Per ezempju, l-artt. 174 u 185-6 tal-Kap 12

llli mbaghad, il-formalita’ ta’ xi zball fl-isem ta’ parti fatt
gudizzjarju trid titgies ukoll fid-dawl tal-kontenut innifsu
tal-att. Jekk att gudizzjarju jsemmi fatti jew jinkludi
kawzali li minnhom wiehed jifhem ghal min jirreferu, ma
jkunx sewwa li xihadd jithalla jistahba wara I-izball fl-isem
biex jahrab mill-addebiti maghmulin fil-konfront tieghu;

llli, fl-ahharnett, irid jinghad ukoll li skond I-artikolu
789(1)(¢) tal-Kap 12 — li hija wahda mit-tliet kawzali li I-
kumpannija attri¢i ssejjes fughom it-tieni talba taghha —
biex jintlaga’ I-ilment tan-nullita’ tal-att gudizzjarju, irid
jintwera li I-pregudizzju mgarrab mill-parti li tallega n-
nullita’ jrid ikun tali li ma jistax jitnehha jekk mhux bit-
thassir tal-att. Fil-kaz tal-lum dan il-prequdizzju ma
ntweriex. Mhux hekk biss, izda jirrizulta li I-kumpannija
attrici, fit-Twegiba taghha ghar-rikors tal-kumpannija
mharrka, ghamlet ghadd ta’ sottomissjonijiet fil-mertu biex
turi ghaliex il-Mandat ma kellux jinhareg. Dan jixhed Ii I-
oggezzjoni taghha li I-Mandat inhareg kontra kumpannija
ohra jew wahda fittizja ma kinitx bizzejjed biex igeghilha
tiddubita Ii fil-fatt il-Mandat intalab kontra taghha. Jixhed
ukoll li, minkejja n-nuqqas Kkostitutiv ravvizat, il-parti
intmata kellha kull fakulta’ biex tressaq ’il quddiem id-
difiza taghha™® u fil-fatt ressqitha bla xkiel ta’ xejn;

lIli ghal dawn ir-ragunijiet, il-Qorti geghda tasal ghall-
fehma li Zzball fisem ta’ parti msemmija f'att gudizzjarju ma
jwassalx ghan-nuqqgas ta’ siwi ta’ dak l-att*®;

llli, minbarra dan I|-aspett “akkademiku” tal-kwestjoni,
hemm ukoll dak fattwali. L-atturi jghidu li |-Mandat
inhareg kontra kumpannija JTC Limited. Kif issemma
aktar gabel, huwa minnu li |-kopji dattiloskritti taz-zewg
degrieti tal-Qorti fl-atti tal-Mandat isemmu lil JTC Limited u
mhux lill-kkumpannija attrici ITC Limited. Ill-kopja ta’
degriet m’hijiex id-degriet innifsu, ghalkemm wiehed
jistenna li din tkun tirrifletti fedelment I-original. Jidher i t-
tahwida nholqot mill-mod kif inkitbu I-ittri ta’ isem il-
kumpannija intimata fl-atti tal-Mandat. Jidher li |-ewwel

* App. Kumm. 20.1.1986 fil-kawza fl-ismijiet Carmelo Bonnic¢i vs Eucharistico Zammit noe
(mhix pubblikata)
8 App. Civ.14.2.1994 fil-kawza fl-ismijiet Maurice Mifsud Bonnici noe vs Edgar Bonnici Cachia

ittra nkitbet tixbah I-ittra “J” u hekk intgharfet minn min
irrediga |-kopja tad-degrieti fl-atti ta’ dak il-Mandat. |zda
wiehed jista’ wkoll ixebbahha ma’ ittra “I” meta tinkiteb fis-
sura kalligrafika edwardjana'’, jew sahansitra jekk
wiehed igabbilha ma’ s-sura taghha fil-font i
b’kumbinazzjoni  Xx'aktarx ironika, huwa msejjah
“blackadder ITC™® |i jista’ jintghazel bhala mod ta’ kitba
f'xi whud mill-programmi tal-kompjuter;

[lli minbarra dan u minkejja I-mod kif inhargu I-kopji tad-
degrieti fil-Mandat, jirrizulta wkoll li kull min kellu x’jagsam
mal-ezekuzzjoni tal-Mandat innifsu fehem li |-parti intimata
kienet ITC Limited u mhux JTC Limited. Dan johrog c¢ar
miz-zewg riferti*® maghmulin minn zewg uffi¢jali ezekuttivi
differenti tal-Qorti. Ghall-Qorti  dan il-fatt mhux
traskurabbli juri wkoll li, lil hinn mill-finezzi ta’ argumenti
tejoretici, persuni ta’ dehen normali li raw I-att setghu
jaghrfu ghal min tassew kien jirreferi. Izda |-Qorti ssib i
wiehed mill-ishah argumenti kontra t-tezi tal-kumpannija
attrici taghtih Il-istess kumpannija attrici. Dan johrog mis-
sitt premessa tac-Citazzjoni, meta jinghad testwalment li
“s-soc¢jeta’ konvenuta ghamlet talba fil-Prim’Awla tal-Qorti
Civili sabiex jinhareg mandat ta’ inibizzjoni fil-konfront tas-
socjeta’ attrici ... U peress illi t-talba sabiex jinhareg dan
il-mandat ta’ inibizzjoni giet milqugha permezz ta’ degriet
datat 10 ta’ Ottubru, 2005”. lI-Qorti tinnota li kumpannija
wahda kienet imsemmija bhala intimata fl-atti ta’ dak il-
Mandat. Minbarra dan, il-kumpannija JTC Limited m’hijiex
kumpannija attri¢i f'din il-kawza;

[lli, minn dawn il-kostatazzjonijiet ta’ fatt li jidhru mill-atti, il-
pozizzjoni tal-kumpannija attrici ITC Limited li I-Mandat
jirreferi ghal haddiehor ma tistax titgies logika jew ta’ min
joqghod fugha. Dan, naturalment, jinghad b’zieda mal-fatt
li, fil-kkontestazzjoni fil-mertu kemm tal-atti tal-Mandat u kif
ukoll fdin I-azzjoni, il-kumpannija attri¢i, flimkien mal-atturi
I-ohrajn, geghdin jistqarru s-sehem shih taghhom fl-ghamil
li -Mandat jimmira sewwasew li jzomm milli jwettqu;

7 L-ittra “I” hija indikata hekk = .7 ; filwagqt li I-ittra “J”” hija indikata hekk = 7
*® L-ittra “T” hija indikata hekk= ; filwagt li l-ittra “J” tinkiteb hekk = _f
% Pagg. 45 u 46 tal-process

llli, ghal dawn ir-ragunijiet kollha, I-Qorti geghda tasal
ghall-konkluzjoni li t-tieni talba attrici ma jisthoqqilhiex
tintlaga’;

llli, bhala konsegwenza ta’ dan, allura langas |-ewwel
talba attri¢i ma tista’ tintlaga’;

llli ghal dak li jirrigwarda t-tieni e¢c¢ezzjoni tal-
kumpannija mharrka jrid jinghad li huwa minnu li hadd
mill-atturi (ghajr il-kumpannija attri¢i ITC Limited) ma kienu
parti fl-atti tal-Mandat. Il-ligi taghmilha ¢ara li talba ghat-
thassir ta’ Mandat kawtelatorju tista’ ssir biss mill-“intimat
li jkun inhareg att kawtelatorju kontrih”®. L-istess haga
tista’ tinghad dwar talba ghal dikjarazzjoni ta’ nullita’ ta’
Mandat. Dan ghaliex I-effetti ta’ Mandat (bhal dawk ta’
sentenza) jinfirxu biss sa dawk il-partijiet li kienu mdahhlin
fl-atti nfushom. Fejn terzi persuni — bhal fil-kaz ta’
sekwestratarji, jew fkaz ta’ persuni li jingabdulhom
hwejjighom ghand debitur waqt ezekuzzjoni ta’ Mandat ta’
Qbid - jintlagtu b’xi mod, ir-rimedju moghti mil-ligi
m’huwiex id-dikjarazzjoni tan-nullita’ tal-att (Mandat) imma
d-dikjarazzjoni tan-nuqgas ta’ siwi tal-ezekuzzjoni. Dan
huwa rimedju li jhalli bla mittiefes il-Mandat innifsu;

lIli, ghalhekk, kieku l-azzjoni attrici kienet limitata biss
ghall-ewwel zewg talbiet, il-Qorti ma kien ikollha I-ebda
dubju li tilga’ t-tieni eccezzjoni tal-kumpannija mharrka,
ghaliex I-interess attwali, dirett u legittimu fuhud mill-atturi
fil-Mandat jirrizulta nieges. lzda I-istorja tista’ tkun
differenti ghar-rigward tat-tielet talba kif imfassla. It-tielet
talba attrici ma tiddependix mill-ewwel zewg talbiet, u tista’
tifforma |-bazi ta’ azzjoni ghaliha wahedha. F’dan il-waqt
tal-kawza, minghajr ma [-Qorti ghadha semghet provi
dwar it-tielet talba (u dan appozitament, minhabba I-indoli
urgenti tat-talbiet |-ohrajn) ma jidhirx ghaqli li I-Qorti taqta’
li I-atturi kollha (ghajr ITC Limited) m’ghandhomx interess
guridiku fil-mertu ta’ dik it-talba wkoll. Dan il-gudizzju jista’
jithalla ghall-waqt xieraq aktar il quddiem fil-kawza, ukoll
mal-ghotu tas-sentenza tal-ahhar;

2 Art. 836(1) tal-Kap 12

Ghal dawn ir-radunijiet il-Qorti geghda taqta’ u tiddeciedi
billi:

Tichad l-ewwel zewg talbiet attrici ghaliex ma
jirrizultawx misthoqqa fil-fatt u fid-dritt;

Tastjeni milli tipprovdi dwar it-tieni e¢cezzjoni tal-
kumpannija mharrka u dan ghaliex hija intempestiva
ghar-rigward it-tielet talba; u

Tikkundanna lill-atturi  jhallsu |-ispejjez tal-kawza
marbutin mal-ewwel zewq talbiet attrici.

Mogqrija

< Sentenza In Parte >

